


Yfirlit búvélaprófana árin
1968-1979 (Önnur ár)

Ár 1968

FELLA - sjálfhleðsluvagn

Skýrsla nr. 423

Gerð: Fella-Ladup. Framleiðandi: Fella-Werke GMBH, Feucht/Bayern, Þýskalandi. Innflytjandi: Glóbus hf., Reykjavík.

YFIRLIT

Fella-Ladup sjálfhleðsluvagn var reyndur hjá Bútæknideild Rannsóknastofnunar landbúnaðarins sumarið 1967 og notaður alls um 230 klst.

Vagninn tók upp hey, þurrt eða blautt úr þunnum múgum eða flekk og skildi litla dreif eftir jafnvel á illa sléttu landi. Hlassþyngd var að jafnaði 1200-1500 kg, og hleðslutíminn mældist 7-10 mín. Afhleðsla vagnsins fer fram sjálfkrafa og tók minnst 2 mín. Afköst við hirðingu þurrheys, miðað við 500 m vegalengd að hlöðu, mældust allt að 30 hb/klst (brúttó). Vagninn reyndist auðveldur í tengingu og notkun, en dagleg hirðing hans tekur um 20 mín. Hin háa tenging dráttarstangar við traktor hefur aukna veltuhættu í för með sér miðað við lága tengingu. Nokkrar minni háttar bilanir komu fram á reynslutímanum, en í heild reyndist vagninn sterkbyggður.

Ár 1969

FAHR - fjölfætla/heyþyrla

Skýrsla nr. 424

Gerð: KH-40 og KH-20. Framleiðandi: Maschinenfabrik FAHR AG, Gottmadingen, Þýskalandi. Innflytjandi: Þór hf., Reykjavík.

YFIRLIT

Fjölfætla Fahr KH-40 var reynd af Bútæknideild Rannsóknastofnunar landbúnaðarins sumarið 1968 og notuð alls um 90 klst.

Fjölfætlan reyndist vinna vel, bæði við heysnúning og dreifingu heymúga, þótt hún fylgi ójöfnum landsins tæpast eins vel og eldri gerð (KH-4). Vinnslubreidd hennar er að jafnaði 4,3 m og afköst allt að 3,8 ha/klst. Vélin er auðveld í viðhaldi og notkun, en lengd og afstaða drifskafts takmarkar þó snúningslipurð hennar nokkuð í vinnu. Á reynslutímanum brotnuðu alls 8 tindar í vélinni. Aðrar bilanir voru smávægilegar, og er vélin í heild einföld að gerð og traustbyggð. 

Fjölfætlan Fahr KH-20 var skamman tíma til prófunar sumarið 1968. Stjörnur hennar eru aðeins 2 að tölu, en að öðru leyti er bygging hennar mjög áþekk og Fahr KH-40. Afköst voru 1-2 ha/klst eftir aðstæðum. Hægt er að skekkja vélina (flutningsstaða) og þeytir hún þá heyinu nokkuð til hliðar, sem er kostur, þegar snúið er á skurðbökkum og nærri girðingum. Fjölfætlan dreifir vel úr heymúgum, séu þeir jafnir og ekki of þykkir. Heyið dreifist á 4-6 m breitt svæði. Með aukabúnaði fyrir múgun getur vélin tekið hey saman í einn múga. Heyið reyndist ekki rakast hreint upp, og múginn varð flatur og breiður, (um 1 m). Tenging fjölfætlunnar við traktor er auðveld og fljótleg, og vélin er lipur í notkun. Hið langa drifskaft takmarkar nokkuð snúningslipurð hennar í vinnu. Reynd var lítillega vökvalyftutenging vélarinnar og reyndist hún viðunandi vel. Þó þarf að gæta þess vel, sérstaklega á traktorum með lágt staðsett drifskaft að beisli sé ekki lyft það hátt, að það rekist upp undir drifskaftið og beygi það.

Ár 1969

FAHR - sláttuþyrla

Skýrsla nr. 425

Gerð: FAHR KM 20. Framleiðandi: Maschinenfabrik FAHR AG, Gottmadingen, Þýskalandi. Innflytjandi: Þór hf., Reykjavík.

YFIRLIT

Sláttuþyrlan Fahr KM 20 var reynd af Bútæknideild Rannsóknastofnunar landbúnaðarins sumarið 1968 og notuð alls um 80 klst.

Sláttuþyrlan reyndist slá jafnt og vel við venjulegar aðstæður. Hún særði ekki grasrót nema á illa sléttu og nibbóttu landi. Lagst gras tefur ekki slátt og söxun grassins verður óveruleg. Ökuhraði við slátt var 8-12 km/klst eftir aðstæðum, og afköst mældust að jafnaði um 1 ha/klst. Um 30 hestafla traktor þarf fyrir sláttuþyrluna. Hún er lipur í notkun og meðferð. Öryggisbúnaði er áfátt. Í heild reyndist vélin traustbyggð, en á reynslutímanum brotnuðu 30 sláttuhnífar og ein hnífafesting.

Ár 1969

McCORMICK - heybindivél

Skýrsla nr. 426

Gerð: McCormick International B-47. Framleiðandi: International Harvester Company, Bretlandi. Innflytjandi: S.Í.S véladeild.

YFIRLIT

Heybindivélin I.H. B-47 var reynd af Bútæknideild sumarið 1968 og bundið með henni um 2500 hestburðir af heyi.

Bindivélin tók heyið vel upp og skildi eftir litla dreif. Hún batt heyið í jafna og vel formaða bagga. Mishnýting var fátíð. Garnnotkun mældist að jafnaði 20-26 m á hestburð. Afköst bindivélar við bindingu úr múgum voru að meðaltali 70 hb/klst (mest 100 hb/klst). Bindivélin reyndist lipur og auðveld í notkun og hirðingu. Bilanir urðu ekki á reynslutímanum.

Ár 1969

B & SA- haugsuga

Skýrsla nr. 428

Gerð: B & SA, model 450. Framleiðandi: B & S Associates Ltd., Sudbury, Englandi. Innflytjandi: S.Í.S. véladeild, Reykjavík.

YFIRLIT

Haugsugan B & SA, model 450, var reynd af Bútæknideild Rannsóknastofnunar landbúnaðarins árið 1969 og notuð alls um 110 klst.

Haugsugan reyndist hæf til þess að soga upp í sig fljótandi mykju (vatnsblandaða), sem innihélt innan við 12% þurrefni og var af samfelldri þykkt. Hún reyndist hinsvegar gagnslítil til haugblöndunar í venjulegum haughúsum. Afköst loftdælunnar eru um 60 ft3/mín við 1/2 loftþyngdarþrýsting. Fyllingartími haugsugunnar var mjög háður þykkt mykjunnar eða 1,10 mín (nettótími), en hún tekur allt að 1700 l. Dreifing með haugsugunni reyndist viðunandi jöfn. Dreifibreidd fyrir þunna mykju var 8-10 m. Dreifimagn er hægt að hafa innan víðra marka, en er vandstillt. Afköst við notkun haugsugunnar eru háð ýmsum aðstæðum, svo sem þykkt áburðarins, akstursvegalengd o.fl. Við 400 m vegalengd og ökuhraða 7 km/klst reyndust afköstin að meðaltali 5,5 tonn/klst miðað við for, en 4,9 tonn/klst ef um þunna mykju var að ræða. Á reynslutímanum komu fram bilanir í drifskafti og hjörulið. Þrýstimælir, yfirfallsloki, yfirþrýstiloki og hæðarkvarði verkuðu ekki örugglega, einkum í frostum.

Ár 1969

TIVE - mykjudæla

Skýrsla nr. 429

Gerð: Tive, TG-35. Framleiðandi: A/B Slöörs Maskiner, Stockholm, Svíþóð. Innflytjandi: SÍS, véladeild, Reykjavík.

YFIRLIT

Tive-mykjudælan TG-35 var reynd af Bútæknideild Rannsóknastofnunar landbúnaðarins árin 1968 og 1969 og alls flutt með henni um 800 tonn af mykju.

Mykjudælan reyndist vel við flutning á fljótandi mykju, og voru afköst hennar 1000-1200 l/mín miðað við 10-11% þurrefnismagn í mykjunni. Orkuþörfin við dælingu mældist allt að 33 hestöfl. Dælan er hæf til þess að hræra upp í áburðarþró, þannig að vatn og saur blandist vel saman, áður en tæming fer fram. Fastir aðskotahlutir, hildir eða mikið hey í áburðrinum geta stöðvað dælinguna og valdið skemmdum á henni. Mykjudælan er handhæg í notkun, og bilanir urðu ekki á reynslutímanum.

Ár 1969

PZ - múgavél

Skýrsla nr. 430

Gerð: PZ 2400. Framleiðandi: P.J. Zweegers & Zonen N.V. Geldrop, Hollandi. Innflytjandi: S.Í.S. véladeild, Reykjavík. 

YFIRLIT

Bandmúgavélin PZ 2400 var reynd hjá Bútæknideild Rannsóknastofnunar landbúnaðarins og notuð alls um 50 klst.

Vinnslubreidd múgavélarinnar er um 2 m, og afköst við múgun og heysnúning að jafnaði um 1,5 ha/klst. Vélin reyndist raka viðunandi vel, en skildi eftir nokkru meiri dreif heldur en bestu hjólmúgavélar gera. Við mælingar á dreifamagni reyndist það að jafnaði 1,9 hb/ha. Traktor treður heyið við múgun. Vélin dreifði vel úr múgum, ef farnar voru 2 ferðir eftir þeim. Vinnugæði við heysnúning voru allt að því sambærileg á við vinnubrögð góðra heyþyrla. Múgavélin er lipur í notkun og auðveld í hirðingu. Bilanir urðu ekki á reynslutímanum.

Ár 1969

FELLA - sláttuþyrla

Skýrsla nr. 431

Gerð: Fella, KFM 2. Framleiðandi: Fella-Werke GmbH, Feucht bei Nürnberg, Þýskalandi. Innflytjandi: Glóbus hf., Reykjavík.

YFIRLIT

Sláttuþyrlan Fella FKM 2 var prófuð af Bútæknideild Rannsóknastofnunar landbúnaðarins sumarið 1969 og notuð alls um 90 klst.

Sláttuþyrlan reyndist slá jafnt og vel við mismunandi aðstæður og sláttuhraða, og hún særði ekki grasrótina nema á illa sléttu og nibbóttu landi. Lagst og bælt gras tefur ekki sláttinn. Lítið eitt bar á söxun grassins við lítinn sláttuhraða á ósléttu landi. Afköst vélarinnar reyndust allt að 1,6 ha/klst, en að meðaltali 1,25 ha/klst. Álag á traktorhreyfil reyndist allt að 35 hestöfl. Sláttuþyrlan er lipur og auðveld í notkun og hirðingu, og öryggisbúnaður gagnvart ofálagi er mjög góður. Bygging vélarinnar er einföld og traust, en á reynslutímanum komu ekki fram neinar meiri háttar bilanir í henni.

Ár 1970

PZ - sláttuþyrla

Skýrsla nr. 432

Gerð: PZ CM 135. Framleiðandi: Zweegers & Zonen, N.V. Geldrop, Hollandi. Innflytjandi: S.Í.S. véladeild, Reykjavík.

YFIRLIT

Sláttuþyrlan PZ CM 135 var prófuð af Bútæknideild Rannsóknastofnunar landbúnaðarins sumarið 1969 og notuð alls um 80 klst. 

Sláttufjarlægð við notkun PZ sláttuþyrlunnar var 2-7 cm, en að meðaltali var hún 4-5 cm á hraðabilinu 7-10 km/klst. Vélin reyndist ekki særa grasrótina, ef sláttuskífurnar voru stilltar láréttar, nema landið væri illa slétt og nibbótt. Lagst og bælt gras tefur ekki sláttinn. Vinnslubreidd vélarinnar er 135 cm, og afköst mældust 0,7-1,2 ha/klst, eða að meðaltali um 1 ha/klst. Notkun sláttuþyrlunnar krefst 25-30 hestafla traktors. Hún er lipur og auðveld í notkun og meðferð. Öryggisbúnaði er áfátt. Sláttuskífum hættir til að dældast, ef þær rekast á stóra eða jarðfasta steina í vinnslu. Sláttuhnífar reyndust haldgóðir.

Ár 1970

EBERHARDT - heyhleðsluvagn

Skýrsla nr. 433

Gerð: Eberhardt LW 300. Framleiðandi: Gebrüder Eberhardt, Ulm, Þýskalandi. Innflytjandi: Hamar hf., Reykjavík.

YFIRLIT

Heyhleðsluvagninn Eberhardt LW 300 var prófaður af Bútæknideild Rannsóknastofnunar landbúnaðarins sumarið 1969 og notaður alls um 120 klst. 

Vagninn tekur bæði þurrhey og vothey vel upp og skilur eftir litla dreif. Hlassþyngd var um 1000 kg af þurrheyi, en um 2000 kg af votheyi. Hleðslutíminn mældist 5-10 mín. Losun vagnsins fer fram með færibandi og tók að jafnaði um 3 mín. nettó. Væri heyið fast samanþjappað á vagninum, bar nokkuð á því, að það afhlóðst treglega, nema stjakað væri jafnframt við því. Heildarafköst vagnsins við 500 m flutningsvegalengd mældust að meðaltali 3,2 tonn/klst eða um 23 hb/klst (mest 25 hb/klst), og vinnan var um 22 krlmín/tonn. Við hirðingu í vothey voru afköstin allt að 7,3 tonn/klst og vinnan um 12 krlmín/tonn. Vagninn er lipur í meðförum og dagleg umhirða tekur 15-20 mín. Sópvindan reyndist hvíla fullþungt á landinu við hleðslu, og í flutningsstöðu er frí hæð undir hana fremur lítil. Meiri háttar bilanir urðu ekki á reynslutímanum.

Ár 1970

VICON - tindaherfi

Skýrsla nr. 434

Gerð: Vicon A 72. Framleiðandi: Vicon N.V., Nieuw-Vennep, Hollandi. Innflytjandi: Glóbus h.f., Reykjavík.

YFIRLIT

Drifknúið tindaherfi, Vicon A 72, var reynt af Bútæknideild Rannsóknastofnunar landbúnaðarins 1969 og notað alls um 150 klst.

Herfið reyndist vel fallið til vinnslu og jöfnunar lands undir sáningu, væri jarðvegurinn nægilega myldinn eða unninn fyrir. Í seigum jarðvegi, sem hafði verið brotinn til ræktunar, vildi herfið safna nokkuð framan á sig. Óunnið mýrlendi vann herfið nægilega vel í 1-2 umferðum til ræktunar grænfóðurs til beitar. Vinnsludýpt tindaherfisins reyndist 10-20 cm eftir ástandi og eðli jarðvegsins. Vinnslubreidd þess er 2,6 m. Ökuhraði í vinnslu var 1,4 km/klst. Afköst við vinnslu mýrarjarðvegs voru að meðaltali 0,23 ha/klst. Herfið er fremur þungt í meðförum og þarf öflugan traktor fyrir það með minnst 45 hestafla vélarorku. Herfið reyndist traustbyggt.

Ár 1970

BUSATIS - sláttuvél

Skýrsla nr. 435

Gerð: Busatis BM-452. Framleiðandi: Busatis-Werke, Remscheid-Lennep, Þýskalandi. Innflytjandi: Dráttarvélar hf., Reykjavík.

YFIRLIT

Sláttuvélin Busatis BM-452 er sérbyggð fyrir Massey-Ferguson 135. Var hún reynd af Bútæknideild Rannsóknastofnunar landbúnaðarins sumarið 1969 og notuð alls um 60 klst.

Sláttuvélin reyndist slá jafnt og vel. Hún er handhæg í notkun, en tenging hennar við traktor er fremur örðug fyrir einn mann. Vinnslubreidd vélarinnar er 1,5 m. Hæfilegur ökuhraði við slátt reyndist 6-8 km/klst, og voru afköst sláttuvélarinnar 0,5-1,0 ha/klst. Vélin reyndist viðunandi traustbyggð.

r 1971

HEUBLITZ - múgavél

Skýrsla nr. 436

Gerð: Heublitz Variator. Framleiðandi: Vogel & Noot AG., 8861 Wartberg, Mürztal, Austurríki. Innflytjandi: Dráttarvélar hf., Reykjavík. 

YFIRLIT

Bandmúgavélin Heublitz Variator var reynd hjá Bútæknideild Rannsóknastofnunar landbúnaðarins 1970 og notuð alls um 70 klst.

Múgavélin er hæf til snúnings og múgunar á heyi, svo og dreifingar á heymúgum. Vélin reyndist raka viðunandi vel, en skildi eftir nokkru meiri dreif heldur en góðar hljólmúgavélar gera, einkum á illa sléttu landi. Vinnugæði við heysnúning og dreifingu heymúga eru allt að því sambærileg við vinnubrögð góðra heyþyrla. Vinnslubreidd vélarinnar er um 2,0 m og hæfilegur aksturhraði í vinnu 7-10 km/klst. Meðalafköst voru um 1,5 ha/klst. Traktor treður heyflekkinn við múgun. Með vélinni má raka frá skurðbökkum. Múgavélin er lipur í notkun og auðveld í hirðingu. Bilanir urðu ekki á reynslutímanum.

Ár 1971

JF - sláttuþyrla

Skýrsla nr. 437

Gerð: JF, CM 151. Framleiðandi: JF-verksmiðjan, Sönderborg, Danmörku. Innflytjandi: Glóbus hf., Reykjavík.

Sláttuþyrlan JF CM 151 var prófuð af Bútæknideild Rannsóknastofnunar landbúnaðarins sumarið 1970 og notuð alls um 50 klst. 

Sláttuþyrlan reyndist slá viðunandi jafnt og vel við mismunandi aðstæður og sláttuhraða. Við slátt á túni mældist stubblengd í sláttufari að jafnaði 3-4 cm miðað við lægstu stillingu sláttufjarlægðar. Lagst og bælt gras tefur ekki sláttinn. Vélin særir lítið sem ekkert grasrót, jafnvel þótt landið sé illa slétt. Við góðar aðstæður sló sláttuþyrlan viðunandi vel við ökuhraða allt að 15 km/klst. Vinnslubreidd er allt að 1,5 m. Mest afköst mældust um 1,5 ha/klst, en að meðaltali voru þau um 1,2 ha/klst. Álag á traktorhreyfil er háð ökuhraða við slátt og mældist 33 hestöfl við 15 km/klst. Sláttuþyrlan er lipur í notkun, en öryggisbúnaði er áfátt. Engar meiri háttar bilanir komu fram á reynslutímanum. Hnífar vélarinnar eru slitþolnir, en hnífafestingin reyndist fremur óþjál, og festing strekkihjóla í reimdrifi reyndist ótrygg.

Ár 1971

KEMPER - heyhleðsluvagn

Skýrsla nr. 438

Gerð: Kemper, Ideal 25. Framleiðandi: Landmaschinenfabrik Wilhelm Kemper, 4424 Stadtlohn/Westf. Þýskalandi. Innflytjandi: S.Í.S. véladeild, Reykjavík.

YFIRLIT

Heyhleðsluvagninn Kemper Ideal 25 var prófaður af Bútæknideild Rannsóknastofnunar landbúnaðarins sumarið 1970 og notaður alls um 170 klst. 

Vagninn má nota til hleðslu og flutnings á heyi og grænfóðri. Hann nemur það upp úr múgnum, flekk eða sláttuskárum og skilur eftir litla dreif. Hleðslutími brúttó var 5-10 mín/tonn (nettó) fyrir þurrhey, en 3,0 mín/tonn fyrir vothey. Vagninn afhleður sig sjálfkrafa, og tók losun minnst um 2 mín. Hámarksafköst við hirðingu þurrheys og 500 m flutningsvegalengd mældust um 30 hb/klst. Við hirðingu á votheyi má gera ráð fyrir, að það taki 2-3 klst að hirða af einum hektara, miðað við sömu vegalengd. Hægt er að hafa allt að 11 hnífa í vagninum, sem skera hráefnið um leið og það flyst inn á vagninn. Aflnotkun við hleðslu er háð hnífafjölda í hleðslubúnaði, en gera má ráð fyrir minnst 30 hestafla traktor til dráttar. Vagninn er lipur í notkun og dagleg umhirða tekur 15-20 mín. Á reynslutímanum brotnuðu 3 hnífar í vagninum. Dráttarstöng vagnsins reyndist ekki nægilega traust. Nokkrir boltar brotnuðu í tindafestingu og í gjörðum sópvindu. Læsing á bakhlera heygrindar reyndist ekki nægilega örugg.

Ár 1971

HANKMO - herfi

Skýrsla nr. 439

Gerð: Hankmo 22 F. Framleiðandi: Jakobstads Mek. Verkstad, Jakobstad, Finnlandi. Innflytjandi: S.Í.S., véladeild, Reykjavík.

YFIRLIT

Lyftutengt hnífakerti, Hankmo 22 F, var reynt af Bútæknideild Rannsóknastofnunar landbúnaðarins árið 1970 og notað alls um 30 klst.

Herfið er léttbyggt og lipurt í notkun. Það reyndist vel fallið til fínvinnslu á myldnum jarðvegi og myndar góðan sáðbeð. Hinsvegar hæfir herfið ekki til frumvinnslu lands, nema það sé mjög feyskið. Herfið reyndist virka lítið við vinnslu á seigum mýrarjarðvegi. Vinnsludýpt herfisins reyndist að jafnaði um 10 cm, en oft var þörf á að þyngja herfið niður. Vinnslubreidd þess er 2,1 m. Ökuhraði í vinnslu var allt að 10 km/klst. Gera má ráð fyrir 25-35 hestafla traktor til dráttar.

Ár 1971

MF - sláttuþyrla 

Skýrsla nr. 440

Gerð: MF-51. Framleiðandi: Massey-Ferguson Gmbh, 35 Kassel, Þýskalandi. Innflytjandi: Dráttarvélar hf., Reykjavík.

YFIRLIT

Sláttuþyrlan MF-51 var prófuð af Bútæknideild Rannsóknastofnunar landbúnaðarins sumarið 1970 og notuð alls um 70 klst. 

Sláttuþyrlan reyndist slá viðunandi jafnt og vel við mismunandi aðstæður og sláttuhraða. Við slátt á túni mældist stubblengd í sláttufari að jafnaði 3-4 cm miðað við lægstu stillingu sláttufjarlægðar. Lagst og bælt gras tefur ekki sláttinn. Vélin særir ekki grasrót, nema landið sé illa slétt og nibbótt. Við góðar aðstæður sló sláttuþyrlan viðunandi vel við ökuhraða allt að 15 km/klst. Vinnslubreidd er allt að 165 cm. Mest afköst mældust um 1,7 ha/klst, en að meðaltali voru þau um 1,25 ha/klst. Álag á traktorhreyfil er háð ökuhraða við slátt. Gera má ráð fyrir 40 hestafla traktor fyrir vélina, ef ná á fullum afköstum hennar. Sláttuþyrlan er lipur í notkun, en hlífabúnaði er áfátt. Hnífar vélarinnar eru slitþolnir, og engar bilanir komu fram á reynslutímanum.

Ár 1971

KRAFTBLÁSARI

Skýrsla nr. 441

Framleiðandi: Járnsmiðja Kaupfélags Rangæinga, Hvolsvelli. Söluumboð: S.Í.S. véladeild, Reykjavík.

YFIRLIT

Kraftblásarinn var prófaður af Bútæknideild Rannsóknastofnunar landbúnaðarins árið 1970 og alls flutt með honum um 100 tonn af heyi.

Snúningshraði blásarans er 960 sn/mín, ef aflúttak traktors fer 540 sn/mín. Við þann snúningshraða er hámarksþrýstingur blásarans 170 mm VS. Við flutning á þurrkuðu heyi upp í 5 m háa hlöðu mældust afköst blásarans samsvara um 100 hb/klst af fullþurru heyi, og tók blásarinn þá um 18 hestafla orku. Blásarinn er lipur í meðförum og bilanir urðu ekki á reynslutímanum.

Ár 1971

MF - heybindivél

Skýrsla nr. 442

Gerð: Massey-Ferguson MF 8. Framleiðandi: Massey-Ferguson GmbH, Eschwege, V-Þýskalandi. Innflytjandi: Dráttarvélar hf., Reykjavík.

YFIRLIT

Heybindivélin Massey-Ferguson MF-8 var reynd af Bútæknideild Rannsóknastofnunar landbúnaðarins 1970. Alls voru bundnir með henni um 3000 heybaggar. 

Heybindivélin nam hey greiðlega upp úr múgum og skildi eftir lítið dreifamagn. Hún batt heyið í jafna bagga, væri það matað jafnt í hana. Mishnýting var fátíð. Garnnotkun mældist að jafnaði um 15 g á bagga eða 3-4 m. Við bindingu á þurru heyi (60-70% þurrefni) voru hámarksafköst um 400 baggar á klst, en að jafnaði voru þau 200-250 baggar/klst, eða 4-6 tonn/klst. Vélin hleður heyinu beint upp á vagn, sem tengja má aftan í hana. Bindivélin er lipur í notkun og bilanir komu ekki fram í henni á reynslutímanum. 

Ár 1972

FAHR - múgavél

Skýrsla nr. 443

Gerð: Fahr KS 8D. Framleiðandi: Maschinenfabrik Fahr AG, 7702 Gottmadingen, Þýskalandi. Innflytjandi: Þór hf., Reykjavík.

YFIRLIT

Stjörnumúgavélin Fahr KS8D var reynd hjá Bútæknideild Rannsóknastofnunar landbúnaðarins sumarið 1971 og var notuð alls um 40 klst.

Á sléttu landi rakaði múgavélin vel og skildi eftir litla dreif. Hún setur heyið í lausa og jafna múga og virðist rífa grassvörðinn minna en hjólmúgavélar gera almennt. Á illa sléttu landi rakar vélin ver upp úr lautum en hjólmúgavél gerir. Vélin nær að raka frá skurðbökkum og girðingum, en traktor treður heyflekkinn við múgun. Mótvindur rýrir nokkuð rakstrargæði vélarinnar. Vinnslubreiddin er 2,2 m. Við venjulegar aðstæður reyndist hæfilegur ökuhraði við múgun 6-8 km/klst og afköst vélarinnar þá 1,2-1,5 ha/klst. Við bestu aðstæður var unnt að aka allt að 12 km/klst, og má þá gera ráð fyrir afköstum um 2 ha/klst. Múgavélin er lipur í notkun og meðferð. Bilanir urðu ekki á reynslutímanum.

Ár 1972

WELGER - heyhleðsluvagn

Skýrsla nr. 444

Gerð: Welger EL 41. Framleiðandi: Gebrüder Welger, 334 Wolfenbüttel, Þýskalandi. Innflytjandi: Þór hf., Reykjavík.

Yfirlit

Heyhleðsluvagninn Welger EL 41 var prófaður af Bútæknideild Rannsóknastofnunar landbúnaðarins sumarið 1971 og notaður alls um 190 klst.

Vagninn er fyrst og framst ætlaður til hleðslu og flutnings á heyi og grænfóðri. Sópvinda hans nemur það upp úr múgum, sláttuskárum eða flekk og skilur eftir litla dreif. Hleðslutíminn brúttó var að jafnaði 4-8 mín á hlass. Væru tafir dregnar frá, mældist hleðslutíminn (nettó) um 5 mín/tonn fyrir þurrhey, en 2-3 mín/tonn fyrir blautt hey. Vagninn afhleður sig sjálfkrafa, og tók losun að frádregnum töfum, minnst um 2 mín. Hámarksafköst við hirðingu þurrheys og 500 m flutningsvegalengd reyndust um 3,4 t/klst eða 26 hb/klst. Við hirðingu í vothey reyndust afköstin 3,5-5,0 tonn/klst, miðað við sömu vegalengd. Hægt er að hafa mest 3 hnífa í vagninum, sem skera hráefnið um leið og það flyst upp á vagninn. Gera má ráð fyrir minnst 30 hestafla traktor til dráttar. Vagninn reyndist lipur í notkun og dagleg umhirða er auðveld og tekur 10-15 mín. Þverbitar í færibandi vagnsins bognuðu á reynslutímanum. Kambar í sópvindu bognuðu nokkuð, og viðnámstengsli í drifbúnaði færibands bilaði.

Ár 1972

CLAAS - heyhleðsluvagn

Skýrsla nr. 445

Gerð: Claas Autonom LWL B. Framleiðandi: Gebr. Claas Maschinenfabrik GmbH, 4834 Harsewinkel, Þýskalandi. Innflytjandi: Dráttarvélar hf., Reykjavík.

YFIRLIT

Heyhleðsluvagninn Claas LWL-B var prófaður af Bútæknideild Rannsóknastofnunar landbúnaðarins sumarið 1971 og notaður alls um 180 klst.

Vagnin er fyrst og fremst ætlaður til hleðslu og flutnings á heyi og grænfóðri. Sópvinda hans nemur það upp úr múgum, sláttuskárum eða flekk og skilur eftir litla dreif. Hleðslutíminn brúttó var að jafnaði 4-7 mín á hlass. Væru tafir dregnar frá, mældist hleðslutíminn (nettó) um 5 mín/tonn fyrir þurrhey, en um 3,0 mín/tonn fyrir blautt hey. Vagninn afhleður sig sjálfkrafa, og tók losun að frádregnum töfum um 2 mín. Afköst við hirðingu þurrheys, miðað við 500 m flutningsvegalengd voru alt 3,3 tonn/klst eða um 25 hb/klst. Við hirðingu í vothey reyndust afköstin 3,5-5,0 tonn/klst við sömu flutningsvegalengd. Hægt er að hafa allt að 7 hnífa ´vagninum, sem skera hráefnið um leið og það flyst upp á vagninn. Aflnotkun við hleðslu er nokkuð háð hnífafjöldanum, en gera má ráð fyrir minnst 30 hestafla traktor til dráttar. Vagninn reyndist lipur í notkun og dagleg umhirða tekur 15-20 mín. Á reynslutímanum brotnaði tannhjól í drifi hleðslubúnaðar, en aðrar bilanir voru ekki alvarlegar. 

Ár 1972

CLAAS - sláttuþyrla

Skýrsla nr. 446

Gerð: Claas WM 2. Framleiðandi: Gebr Claas Maschinenfabrik GmbH, Harsewinkel, Þýskalandi. Innflytjandi: Dráttarvélar hf., Reykjavík.

YFIRLIT

Sláttuþyrlan Claas WM 2 var prófuð af Bútæknideild Rannsóknastofnunar landbúnaðarins sumarið 1971 og notuð alls um 85 klst.

Mælingar á sláttufjarlægð sýndu, að meðalstubblengd í sláttufari var um 4,5 cm á sléttu landi, ef notaðir voru beinir hnífar í sláttuskífur. Bognir hnífar slóu nær rót, en særðu hana verulega, ef land var ójafnt. Sláttuþyrlan þolir mikinn ökuhraða, eða allt að 15 km/klst. Álag á traktorhreyfil er háð ökuhraða við slátt. Gera má ráð fyrir minnst 40 hestafla traktor fyrir vélina, ef ná á fullum afköstum hennar. Sláttuþyrlan er þungbyggð og fremur stirð í tengingu við traktor. Hún rýrir mjög framþunga traktors í flutningsstöðu. Engar bilanir komu fram á reynslutímanum.

[image: image24]
Ár 1972

KUHN - jarðtætari

Skýrsla nr. 447

Gerð: Kuhn EL 50. Framleiðandi: Kuhn Fréres & Cie, 67 Saverne, Frakklandi. Innflytjandi: S.Í.S. véladeild, Reykjavík.

YFIRLIT

Jarðtætarinn Kuhn EL 50 var prófaður af Bútæknideild Rannsóknastofnunar landbúnaðarins sumarið 1971 og notaður alls um 150 klst. 

Vinnslubreidd tætarans er 130 cm. Vinnsludýpt reyndist 5-20 cm og er háð eðli og ástandi jarðvegsins, svo og fjölda vinnsluferða. Plægt land eða plógherfað vann tætarinn nægjanlega vel undir sáningu í 1-2 umferðum. Ökuhraði við tætingu var að jafnaði 2-4 km/klst og afköst 0,2-0,4 ha/klst. Gera verður ráð fyrir minnst um 40 hestafla traktor við tætarann. Engar meiri háttar bilanir komu fram á reynslutímanum.

Ár 1972

FELLA - heyþyrla

Skýrsla nr. 448

Gerð: Fella TH 40. Framleiðandi: Fella-Werke GmbH, Nürnberg, Þýskalandi. Innflytjandi: Glóbus hf., Reykjavík.

YFIRLIT

Heyþyrlan Fella TH 40 var reynd af Bútæknideild Rannsóknastofnunar landbúnaðarins sumarið 1971.

Heyþyrlan reyndist vinna vel við heysnúning. Hún fylgir vel ójöfnum á landinu. Vinnslubreidd vélarinnar er 4,3 m og afköst allt að 3,8 ha/klst. Heyþyrlan dreifir viðunandi vel úr heymúgum, þannig að heyið leggst í 4-6 m breiða ræmu. Vélin er lipur í notkun og auðveld í viðhaldi, en lengd og afstaða drifskafts takmarkar nokkuð snúningslipurð hennar í vinnu. Vélin reyndist í heild traustbyggð.

Ár 1972

CLAAS - hjólmúgavél

Skýrsla nr. 449

Gerð: Claas AR 4. Framleiðandi: Gebr. Claas Maschinenfabrik GmbH, Harsewinkel, Þýskalandi. Innflytjandi: Dráttarvélar hf., Reykjavík.

YFIRLIT

Hjólmúgavélin Claas AR 4 var reynd af Bútæknideild Rannsóknastofnunar landbúnaðarins sumarið 1971 og notuð alls um 45 klst. 

Múgavélin er ætluð til múgunar á heyi. Reyndist hún raka vel, og sambærilega við aðrar gerðir hjólmúgavéla. Magn dreifa eftir vélina mældist vera að meðaltali 1,0-1,2 hb/ha við rakstur á sléttu landi. Reyndist dreifimagnið lítið háð ökuhraða við vinnslu. Á illa sléttu landi skildi vélin að jafnaði eftir nokkri meiri dreif. Vinnslubreidd múgavélarinnar er allt að 2,2 m. Afköst hennar við meðalaðstæður voru að jafnaði um 1,6 ha/klst. Vélin reyndist vera lipur í notkun og traustbyggð.

Ár 1972

CLAAS - hjólmúgavél

Skýrsla nr. 450

Gerð: Claas BSM6. Framleiðandi: Gebr. Claas Maschinenfabrik, GmbH, Harsewinkel, Þýskalandi. Innflytjandi: Dráttarvélar hf., Reykjavík.

YFIRLIT

Hjólmúgavélin Claas BSM6 var reynd af Bútæknideild Rannsóknastofnunar landbúnaðarins sumarið 1971 og notuð alls um 60 klst.

Múgavélin reyndist raka vel og skilja eftir litla dreif, jafnvel á illa sléttu landi. Magn dreifa í vinnslufari reyndist um og innan við 1,0 hb/ha. Unnt er að rifja hey með vélinni, og getur hún sett það ýmist í 2 rifgarða eða 6 í hverri ferð. Vinnslubreidd vélarinnar við múgun er allt að 2,8 m. Ökuhraði við venjulegar aðstæður reyndist hæfilegur 8-12 km/klst, og afköst 2-3 ha/klst. Múgavélin nær að raka heyi frá skurðbökkum og girðingum, en traktorinn treður heyflekkinn, sé múgað með venjulegum hætti. Múgavélin reyndist handhæg í notkun og meðferð. Bilanir urðu ekki á reynslutímanum.

Ár 1972

UNDERHAUG - hjólkvísl

Skýrsla nr. 451

Gerð: Underhaug. Framleiðandi: F.A. Underhaugs Fabrik, Nærbö, Noregi. Innflytjandi: S.Í.S. véladeild, Reykjavík.

YFIRLIT

Underhaug-hjólkvíslin var reynd af Bútæknideild Rannsóknastofnunar landbúnaðarins fyrri hluta árs 1972. Alls voru flutt með henni um 50 tonn af votheyi.

Hjólkvíslin reyndist létt og lipur í meðferð og notkun. Hún er aðllega ætluð til flutnings á votheyi, og reyndist hún að jafnaði taka 40-50 kg hlass í hverri ferð. Vinnan við flutning heysins reyndist vera 20-25 mín/tonn, og er þá miðað við hagstæð skilyrði og 10 m flutningsvegalengd. Hjólkvíslin reyndist og hæf til flutnings á þurrheyi, og tók hún þá að jafnaði 20-25 kg hlass í ferð. Ekki komu fram bilanir í tækinu á reynslutímanum.

Ár 1972

KRONE - sláttuþyrla

Skýrsla nr. 452

Gerð: Krone TM 2/165. Framleiðandi: Maschinenfabrik Bernard Krone GmbH, 4441 Spelle, Þýskalandi. Innflytjandi: Hamar hf., Reykjavík.

YFIRLIT

Sláttuþyrlan Krone TM 2/165 var prófuð af Bútæknideild Rannsóknastofnunar landbúnaðarins sumarið 1972 og notuð alls um 85 klst.

Sláttufjarlægð vélarinnar reyndist fremur mikil eða um 4,5 cm að meðaltali skv. mælingum á sléttu landi. Á illa sléttu landi bar nokkuð á því, að sláttuhnífar særðu grasrót. Bælt gras sló vélin fremur illa. Vinnslubreidd sláttuþyrlunnar er 163 cm. Við venjulegar aðstæður var ökuhraði við slátt 7-10 km/klst. Gera má ráð fyrir minnst 35 hestafla traktor við vélina, ef ná á fullum afköstum við slátt. Á prófunarskeiðinu brotnuðu 16 hnífar og 4 hnífafestingar. Öryggislás virkaði ekki á fullnægjandi hátt.

Ár 1972

KRONE - heyhleðsluvagn

Skýrsla nr. 453

Gerð: Krone TS-24. Framleiðandi: Maschinenfabriken Bernard Krone, GmbH, 4441 Spelle, Þýskalandi. Innflytjandi: Hamar hf., Reykjavík.

YFIRLIT

Heyhleðsluvagninn Krone TS-24 var prófaður af Bútæknideild Rannsóknastofnunar landbúnaðarins sumarið 1972 og notaður alls um 160 klst.

Vagninn er ætlaður til hleðslu og flutnings á heyi og grænfóðri. Sópvinda hans nemur það upp úr múgum, sláttuskárum eða flekk og skilur eftir litla dreif. Við hirðingu þurrheys reyndist hlassþungi 1100-1500 kg og hleðslutíminn 9-10 mín, eða um 7,5 mín/tonn. Afköst vagnsins við 500 m flutingsvegalengd voru um 3 t/klst eða 23-25 hb/klst, af fullþurru heyi. Við hirðingu á blautu heyi var hlassþungi allt að 2500 kg, og hleðslutíminn nettó um 3 mín/tonn. Gera má ráð fyrir minnst 35 hestafla traktor til dráttar. Dagleg umhirða tekur 15-20 mín. Vartengsli á drifskafti brast á reynslutímanum, en aðrar bilanir voru smávægilegar.

Ár 1973

KUHN - múgavél

Skýrsla nr. 454

Gerð: Kuhn, GA 280 P. Framleiðandi: Kuhn Fréres & Cie, 67 Saverne, Frakklandi. Innflytjandi: SÍS, véladeild, Reykjavík.

YFIRLIT

Sjörnumúgavélin Kuhn GA 280 P var reynd hjá Bútæknideild Rannsóknastofnunar landbúnaðarins sumarið 1972 og notuð alls um 55 klst.

Múgavélin reyndist raka vel á sléttu landi og skilja eftir litla dreif. Við rakstur þurrheys mældist magn dreifa eftir vélina að jafnaði 1-2 hb/ha, en við rakstur á blautu heyi 2-3 hb/ha, miðað við hæfilegan ökuhraða. Vélin getur rakað frá skurðbökkum og girðingum, en traktor treður heyflekkinn við múgun. Mótvindur rýrir nokkuð rakstrargæði vélarinnar. Þá bar á því, að hey bærist með tindunum yfir á rakað svæði og því meir sem múgarnir voru þykkari. Vinnslubreiddin er 2,2 m. Ökuhraði í vinnslu reyndist hæfilegur 6-8 km/klst og afköst vélarinnar þá 1,2-1,5 ha/klst. Við bestu aðstæður var unnt að aka allta ð 12 km/klst. Múgavélin er lipur í notkun og meðferð. Bilanir urðu ekki á reynslutímanum.

Ár 1973

FELLA - heyþyrla

Skýrsla nr. 455

Gerð: Fella TH 4S. Framleiðandi: Fella-Werke GmbH, Nürnberg, Þýskalandi. Innflytjandi: Glóbus hf., Reykjavík.

YFIRLIT

Heyþyrlan Fella TH 4S var reynd af Bútæknideild Rann´soknastofnunar landbúnaðarins sumarið 1972 og notuð alls um 80 klst. 

Heyþyrlan reyndist vinna vel við heysnúning og fylgja vel ójöfnum á landinu. Hægt er að stilla vélina þannig, að hún kasti heyinu nokkuð til hliðar, og er það kostur við vinnslu með skurðum og girðingum. Vinnslubreidd vélarinnar er 3,7 m og afköst allt að 3,2 ha/klst. Vélin dreifir viðunandi vel úr heymúgum, og er dreifibreiddin að jafnaði 4-5 m. Vélin er lipur í notkun og auðveld í viðhaldi, en lengd og afstaða drifskafts takmarkar nokkuð snúningslipurð hennar í vinnu. Heyþyrlan reyndist í heild traustbyggð.

Ár 1973

CLAAS - heybindivél

Skýrsla nr. 456

Gerð: Claas Markant. Framleiðandi: Gebr. Claas Maschinenfabrik, GmbH, Harsewinkel/Westfalen, V-Þýskalandi. Innflytjandi: Dráttarvélar hf., Reykjavík.

YFIRLIT

Heybindivélin Claas Markant var prófuð af Bútæknideild Rannsóknastofnunar landbúnaðarins 1972-1973. Alls voru bundnir um 26.000 baggar með vélinni, eða um 3500 hb af heyi.

Bindivélin tók heyið vel upp úr múgum og skildi eftir litla dreif. Hún batt heyið í vel mótaða bagga, 46 cm breiða og 36 cm þykka. Lengd þeirra er hægt að stilla frá 40-120 cm. Nokkurs breytileika gætti í lengd bagganna, ef heyið var matað ört í vélina. Við bindingu á þurrheyi er þéttleiki bagga stillanlegur á bilinu um 100-250 kg/m3. Afköst vélarinnar við bindingu þurrheys í múgum voru að jafnaði 6-7 tonn/klst en mældust allt að 12 tonn/klst við bestu aðstæður. Við bindingu úr sætum voru afköstin 3-4 tonn/klst. Vélin batt misfellulaust, væri notað hampgarn (150-200 m/kg) , en nokkur brögð voru að mishnýtingu við notkun nylongarns. Bindivélin reyndist lipur og auðveld í notkun. Smurstaðir eru alls um 60, þar af skulu 15 smurðir daglega. Á reynslutímanum brotnaði önnum nálin í bindibúnaði, botnstykki hnýtibúnaðar brotnaði, splitti í goggás brotnaði tvívegis, en aðrar bilanir voru smávægilegar.

Ár 1973

KUHN - heyþyrla

Skýrsla nr. 457

Gerð: Kuhn GF 4. Framleiðandi: Kuhn S.A., Saverne, Frakklandi. Innflytjandi: SÍS, véladeild, Reykjavík. 

YFILIT

Heyþyrlan Kuhn GF 4 var reynd af Bútækndeild Rannsóknastofnunar landbúnaðarins sumarið 1973 og notuð alls um 90 klst.

Heyþyrlan reyndist vinna vel við heysnúning og fylgja vel ójöfnum á yfirborði lands. Vinnslubreidd hennar er 3,2 m. Hæfilegur ökuhraði í vinnslu er 6-11 km/klst eftir aðstæðum. Afköst við heysnúning mældust allt að 3,0 ha/klst, en voru að jafnaði 1,8-2,5 ha/klst. Vélin dreifir viðunandi vel úr múgum, séu þeir ekki mjög þykkir og ökuhraða stillt í hóf. Heyþyrlan er fremur lipur í notkun. Á reynslutímanum brotnuðu í henni 9 tindar og nokkrir stjörnuarmar bognuðu. Talsvert viðhald var á hjólbörðum og nokkurt slit kom fram í legubúnaði stjarna.

Ár 1973

KUHN - heyþyrla

Skýrsla nr. 458

Gerð: Kuhn GF 44. Framleiðandi: Kuhn S.A., Saverne, Frakklandi. Innflytjandi: SÍS, véladeild, Reykjavík.

YFIRLIT

Heyþyrlan Kuhn GF 44 var reynd af Bútækndeild Rannsóknastofnunar landbúnaðarins sumarið 1973 og notuð alls um 85 klst.

Heyþyrlan reyndist vinna vel við heysnúning og fylgja vel ójöfnum á yfirborði lands. Vinnslubreidd hennar er 4,5 m. Ökuhraði í vinnslu er hæfilegur 6-12 km/klst eftir aðstæðum. Afköst við heysnúning mældust allt að 4,2 ha/klst, en voru að jafnaði 3,0-3,5 ha/klst. Vélin dreifir vel úr heymúgum, og er dreifibreiddin 5-6 m. Stilling vélarinnar í og úr vinnslustöðu er fremur óliðleg, en að öðru leyti er vélin auðveld í notkun. Á reynslutímanum brotnuðu 6 tindar í vélinni, en aðrar bilanir voru smávægilegar.

Ár 1974

IH - heybindivél

Skýrsla nr. 459

Gerð: International Harvester 430. Framleiðandi: International Harvester Company, Bretlandi. Innflytjandi: SÍS, véladeild, Reykjavík.

YFIRLIT

Heybindivélin IH 430 var prófuð af Bútæknideild Rannsóknastofnunar landbúnaðarins sumarið 1973. Alls voru bundnir með vélinni um 24.000 baggar, eða nálægt 3200 hb af heyi.

Bindivélin tók heyið vel upp úr múgum og skildi eftir litla dreif. Hún batt heyið í vel mótaða bagga, 46 cm breiða og 36 cm þykka. Lengd þeirra er stillanleg á bilinu 40-110 cm, og þéttleiki þeirra er stillanlegur innan víðra marka. Afköst við bindingu þurrheys úr múgum voru að jafnaði 7-8 tonn/klst, en mældust allt að 12 tonn/klst við bestu aðstæður. Við bindingu úr sætum voru afköst yfirleitt 3-4 tonn/klst. Vélin batt misfellulaust bæði hampgarn og nylongarn, og mishnýting var mjög fátíð. Bindivélin reyndist lipur í notkun. Engar verulegar bilanir komu fram í vélinni á reynslutímanum. 

Ár 1974

KNEIB - baggatína

Skýrsla nr. 460

Gerð: Kneib, model 70. Framleiðandi: Kneib manufacturing Co, St. Joseph, USA. Innflytjandi: S.Í.S. véladeild, Reykjavík.

YFIRLIT

Baggatínan Kneib, model 70, var reynd af Bútækndeild Rannsóknastofnunar landbúnaðarins sumarið 1973 og notuð alls um 30 klst.

Baggatínan hirðir upp bagga, sem liggja í röðum úti á velli og hleður þeim á hliðtengdan vagn í allt að 3,5 m hæð. Baggar, sem eru styttri en 80 cm, eða eru rakir utan af regni eða náttdögg, vilja festast í hleðslustokk tækisins og stöðva hleðslu. Að öðru leyti reyndist baggatínan vinna tafalaust og greiðlega. Ökuhraði við hleðslu var að jafnaði 3-5 km/klst. og afköst 5-7 baggar á mín við venjuleg skilyrði. Baggatínan reyndist fremur lipur og auðveld í notkun og bilanir urðu ekki á reynslutímanum.

Ár 1974

FELLA - stjörnumúgavél

Skýrsla nr. 461

Gerð: Fella TS 8. Framleiðandi: Fella-Werke Gmbh, Feucht bei Nürnberg, V-Þýskalandi. Innflytjandi: Glóbus hf., Reykjavík.

YFIRLIT

Stjörnumúgavélin Fella TS 8 var reynd hjá Bútæknideild Rannsóknastofnunar landbúnaðarins sumarið 1973 og notuð alls um 55 klst.

Múgavélin reyndist raka vel á sléttu landi og skilja eftir litla dreif. Við rakstur þurrheys mældist magn dreifa eftir vélina að jafnaði um 1 hb/ha, væri ökuhraði hæfilegur. Við rakstur á blautu heyi var dreifin 1-2 hb/ha. Vélin fylgdi ójöfnum á yfirborði lands viðunandi vel. Vélin getur rakað frá skurðbökkum og girðingum, en traktorinn treður heyflekkinn. Mótvindur rýrir nokkuð rakstrargæði vélarinnar. Þá bar á því, að hey bærist með tindunum yfir á rakað svæði, væri múginn orðinn þykkur. Vinnslubreidd vélarinnar er 2,2 m. Ökuhraði í vinnslu reyndist hæfilegur 6-8 km/klst og afköst vélarinnar þá 1,2-1,5 ha/klst. Við bestu aðstæður var unnt að aka allt að 12 km/klst. Múgavélin er auðveld í notkun, en nokkuð er það til baga við notkun hennar, að ekki er hægt á auðveldan hátt að lyfta henni á beygjum og hornum og gerir það frágang á múgaendum oft á tíðum torveldan. Galli kom fram í múgfjöl vélarinnar á reynslutímanum en aðrar bilanir voru smávægilegar.

Ár 1974

BÖGBALLE - áburðardreifari

Skýrsla nr. 462

Gerð: Bögballe B-500. Framleiðandi: A.P. Laursen, Uldum, Danmörku. Innflytjandi: SÍS, véladeild, Reykjavík.

YFIRLIT

Áburðardreifarinn Bögballe B-500 var reyndur af Bútæknideild Rannsóknastofnunar landbúnaðarins sumarið 1973 og notaður alls um 90 klst.

Áburðardreifarinn er þyrildreifari og rúmar 450 l. Hann reyndist dreifa grófkorna áburði janft og vel, en áhrifa hliðarvinds gætir nokkuð, einkum ef dreift er fínkorna áburði. Mikilvægt er að skara dreififerðir hæfilega, til þess að dreifing verði sem jöfnust. Dreifibreiddin er 8-12 m, og er einkum háð kornastærð áburðarins. Við venjulegar aðstæður skal snúningshraði aflúttaks vera 540 sn/mín og hæð dreifiskífu frá jörðu 65 cm. Dreifimagnið má stilla innan víðra marka. Stefna dreifigeislans er stillanleg. Áburðargeymirinn tæmdist janft og vel við dreifingu að því tilskildu, að áburðurinn væri kekkjalaus. Væru harðir kekkir í honum muldi dreifarinn þá ekki, og vildu þeir setjast í útrennslisopið og stífla það. Dreifarinn er lipur og handhægur í notkun og hirðingu. Bilanir komu ekki fram í honum á reynslutímanum.

Ár 1974

PERRY - baggasleði

Skýrsla nr. 463

Gerð: Perry MK 2. Framleiðandi: Farm Implements Ltd., Stonehouse, Englandi. Innflytjandi: SÍS, véladeild, Reykjavík.

YFIRLIT

Baggasleðinn Perry MK 2 var reyndur af Bútæknideild Rannsóknastofnunar landbúnaðarins sumarið 1973 og notaður alls 60 klst.

Baggasleðinn reyndist lipur og handhægur í notkun og tafir við heybindingu af notkun hans voru litlar sem engar á stórum spildum, en við þrönga staðháttu getur hann hinsvegar verið til trafala. Sleðinn tekur 14-18 bagga og losar þá sjálfkrafa úr sér, þegar ökumaður kippir í taug, sem liggur frá læsingu afturhlerans. Vinna við hirðingu bagganna á vagn reyndist mun handhægari og fljótlegri við hirðingu úr hrúgum eftir baggasleðann heldur en hirðingu dreifðra bagga. Sleðann má taka í sundur á fljótlegan hátt, og er hann þá auðveldur í flutningum. Bilanir urðu ekki á reynslutímanum.

Ár 1974

BUSATIS - sláttuþyrla

Skýrsla nr. 464

Gerð: Busatis BMT 1650. Framleiðslunúmer 73-350. Framleiðandi: Busatis Werke, Remscheid, V-Þýskalandi. Innflytjandi: Dráttarvélar hf, Reykjavík.

YFIRLIT

Sláttuþyrlan Busatis BMT 1650 var prófuð af Bútæknideild Rannsóknastofnunar landbúnaðarins 1973-1974 og notuð alls um 60 klst.

Sláttuþyrlan reyndist slá jafnt og vel við venjulegar aðstæður, en á illa sléttu landi bar nokkuð á því, að sláttuhnífar særðu grasrót. Sláttufjarlægð vélarinnar er lítt stillanleg. Vinnslubreidd hennar er 163 cm. Við algengar aðstæður var ökuhraði við slátt 8-10 km/klst og afköst um 1,3 ha/klst, en við bestu aðstæður var unnt að fara allt að 15 km/klst, án þess að sá hraði kæmi verulega niður á sláttugæðum. Gera verður ráð fyrir minnst 35 hestafla traktor, ef á að ná fullum afköstum við slátt. Sláttuþyrlan er fremur handhæg í notkun, en ýmsir annmarkar og bilanir komu fram. Hnífafestingar reyndust veikbyggðar, burðaröxull í beislisbúnaði vélarinnar brotnaði, legur í nái diska brotnuðu, öryggislás verkaði ekki á fullnægjandi hátt og múgfjöl brotnaði. Þá reyndist vélin hávaðasöm í vinnslu og öryggishlífar þær, sem umlykja sláttuskífur, eru ekki fullnægjandi.

Ár 1974

BUSATIS - sláttuþyrla

Skýrsla nr. 465

Gerð: Busatis BMT 1350. Framleiðslunúmer 74-20. Framleiðandi: Busatis-Werke, Remscheid, V-Þýskalandi. Innflytjandi: Dráttarvélar hf., Reykjavík.

YFIRLIT

Sláttuþyrlan Busatis BMT 1350 var prófuð af Bútæknideild Rannsóknastofnunar landbúnaðarins 1974 og notuð alls um 50 klst.

Sláttuþyrlan reyndist slá jafnt og vel við venjulegar aðstæður, en á illa sléttu landi bar nokkuð á því, að sláttuhnífar særðu grasrót. Sláttufjarlægð vélarinnar er lítt stillanleg. Vinnslubreidd hennar er 140 cm. Við algengar aðstæður var ökuhraði við slátt 8-10 km/klst og afköst um 1,0 ha/klst. Gera verður ráð fyrir minnst 30 hestafla traktor, ef á að ná fullum afköstum við slátt. Sláttuþyrlan er lipur í notkun. Hnífafestingar reyndust veikbyggðar og öryggisbúnaði er nokkuð áfátt.

Ár 1974

BAUER - haugsuga

Skýrsla nr. 466

Gerð: Bauer, V 22 SV, framleiðslunúmer 26079. Gerð loftdælu: B 3, framleiðslunúmer 7310837. Framleiðandi: Rudolf Bauer GmbH, Voitsberg, Austurríki. Innflytjandi: Guðbjörn Guðjónsson, heildverslun, Reykjavík.

YFIRLIT

Haugsugan Bauer V 22 SV var reynd af Bútæknideild Rannsóknastofnunar landbúnaðarins árið 1974 og notuð alls um 220 klst.

Haugsugan reyndist hæf til þess að soga upp fljótandi mykju (vatnsblandaða), sem innihélt innan við 12% þurrefni og var af samfelldri þykkt. Hleðslutíminn var mjög háður þykkt mykjunnar, eða frá 1,2 mín, væri hún vatnsþunn upp í 3-4 mín., þegar hún var fremur þykkfljótandi (um 11% þurrefni), en tankurinn tekur mest 2100 l. Dreifing mykjunnar með haugsugunni reyndist viðunandi jöfn og var dreifibreiddin 5-8 m eftir þykkt mykjunnar. Losun tanksins tók að jafnaði 2-3 mín., en nokkrar tafir gátu orðið af kekkjum eða aðskotahlutum í mykjunni, sem festust stundum í dreifistútnum. Dreifistútur, sem dreifir til annarrar hvorrar hliðar fylgdi haugsugunni. Tækið getur komið að notum við slökkvistarf. Engar alvarlegar bilanir komu fram í haugsugunni á reynslutímanum.

Ár 1975

UNIA - jarðtætari

Skýrsla nr. 467

Gerð: Unia GGz 1,6. Framleiðslunúmer: 4229. Framleiðandi: Fabryka Marszyn Rolniczych, Grudziadz, Pólland. Innflytjandi: Vélaborg hf., Reykjavík.

YFIRLIT

Jarðtætarinn Unia GGz 1,6 var reyndur af Bútæknideild Rannsóknastofnunar landbúnaðarins 1973-1974 og notaður alls um 170 klst.

Vinnslubreidd tætarans er 160 cm. Tætarinn vann vel land, sem hafði verið brotið til ræktunar með plóg eða herfi, og reyndist vinnsludýpt á mýrlendi eftir 2 umferðir 12-14 cm. Hins vegar er hann lítils megnugur á óbrotnu mýrlendi. Við endurvinnslu túna, mældist vinnsludýpt 8-9 cm eftir eina umferð. Veðruð flög og grænfóðurakra vann tætarinn vel. Ökuhraði við tætingu var að jafnaði 2-4 km/klst og afköst 0,2-0,5 ha/klst, en yfirleitt var notaður um 40 hestafla traktor við tætarann. Hægt er að breyta snúningsstefnu tætiáss, þannig að hann snúist mótstætt ökuhjólum. Tók hann þá minnst 50 hestafla orku. Á reynslutímanum brotnuðu alls 9 hnífar í tætaranum, svo og festingar á hlíf, en engar meiri háttar bilanir komu fram.

Ár 1975

GARNIER - mykjudæla

Skýrsla nr. 468

Gerð: Garnier, PB 2. Framleiðandi: Garnier et Cie, Reden, Frakklandi. Framleiðslunúmer: 1019. Innflytjandi: Dráttarvélar hf., Reykjavík.

YFIRLIT

Mykjudælan Garnier PB 2 var reynd af Bútæknideild Rannsóknastofnunar landbúnaðarins og dælt með henni alls um 1000 tonnum af kúamykju.

Mykjudælan reyndist vel við flutning á fljótandi myku úr geymslu í dreifara. Notkun hennar krefst ekki mjög sérhæfðra aðstæðna á dælustað, þar sem nota má hana bæði í lóðréttri og hallandi stöðu. Dæla af staðalgerð getur dælt úr allt að 1,8 m dýpt, en með framlengingu nær hún í allt að 3,5 m dýpt. Afköst dælunnar eru m.a. háð þykkt mykjunnar og flutningshæð. Við dælingu á vatni úr 2 m dýpt mældust afköstin 2560 l/mín og orkuþörfin 17 hestöfl. Við sama hæðarmun var magnið af vatnsþynntri kúamykju 1000-1200 l/mín, og var þurrefnismagn í henni um 10%. dælan er fremur óhentug til þess að hræra upp í mykjunni þar sem ekki er á henni sérbúnaður til slíks. Fastir aðskotahlutir, hildir eða heytuggur í áburðinum geta stöðvað dæluna, komist slíkt í inntaksop hennar. Mykjudælan er handhæg í notkun. Bilanir komu ekki fram á reynslutímanum.

Ár 1974

KUHN - heyþyrlur

Skýrsla nr. 469

 

Dragtengd, gerð T - Lyftutengd, gerð P

 

Gerð: GF 452 T, framleiðslunúmer 74-0010. Gerð: GF 452 P, framleiðslunúmer 74-0013. Framleiðandi: Kuhn S.A., Saverne, Frakklandi. Innflytjandi: S.Í.S. véladeild, Reykjavík.

YFIRLIT

Heyþyrlan Kuhn GF 452 P var reynd af Bútæknideild Rannsóknastofnunar landbúnaðarins sumarið 1974 og var notuð alls í 75 klst.

Heyþyrlan er lyftutengd. Vinnslubreidd hennar er 4,5 m og afköstin allt að 3,8 ha/klst. Vélin reyndist vinna vel við heysnúning og fylgja á viðunandi hátt ójöfnum á yfirborði landsins. Lyftutengda vélin vinnur ekki eins vel í beygjum, og sú dragtengda, og skilur þar frekar eftir óunna geira. Heyþyrlan dreifir vel úr múgum, og er dreifibreiddin 5-6 m. Hún er einkar lipur í notkun og reyndist vera traustbyggð.

Ár 1974

TORNADO - áburðardreifari

Skýrsla nr. 470

Gerð: Tornado 402, K 11. Framleiðslunúmer: 7928. Framleiðandi: Vogel & Noot A.G. Wartberg, Austurríki. Innflytjandi: Guðbjörn Guðjónsson, heildverslun, Reykjavík.

YFIRLIT

Áburðardreifarinn Tornado 402 var reyndur af Bútæknideild Rannsóknastofnunar landbúnaðarins sumarið 1974 og notaður alls um 60 klst.

Áburðardreifarinn er þyrildreifari og rúmar allt að 400 l. Við dreifingu grófkorna áburðar var vinnslubreiddin 11-13 m, væri skörun dreififerða hæfileg. Við dreifingu fínkorna áburðar er vinnslubreiddin mun minni. Dreifarinn reyndist dreifa áburðinum jafnt og vel, væri hann rétt stilltur. Vandasamt er að stilla dreifigeislann, þannig að dreifing verði jöfn til beggja hliða og er svo um flestar gerðir þyrildreifar. Stillibúnaður fyrir áburðarmagn er einfaldur og öruggur. Vindáhrifa gætir við dreifingu, einkum ef áburðurinn er fínkorna. Áburðardreifarinn tæmdist jafnt og vel, þegar dreift var og hræriteinninn muldi vel kekki í áburðinum. Dreifarinn er lipur í notkun og auðveldur í hirðingu. Engar meiri háttar bilanir komu fram í dreifaranum á reynslutímanum.

Ár 1975

SKJOLD - áburðardreifari

Skýrsla nr. 471

Gerð: Skjold Tempo. Framleiðslunúmer: 28758. Framleiðandi: Sæby Jernstöberi & Maskinfabrik A/S, Danmörku. Innflytjandi: Dráttarvélar hf. Reykjavík.

YFIRLIT

Áburðardreifarinn Skjold Tempo var reyndur af Bútæknideild Rannsóknastofnunar landbúnaðarins sumarið 1974 og notaður alls um 35 klst.

Áburðardreifarinn er þyrildreifari og rúmar allt að 400 l. Við dreifingu grófkorna áburðar var vinnslubreiddin 10,5-11,0 m, væri skörun dreififerða hæfileg. Við dreifingu fínkorna áburðar er vinnslubreiddin mun minni. Eigi dreifing að verða viðunandi jöfn, verður að skara dreififerðir af mikilli nákvæmni, þar sem áburðarmagnið fellur ört við jaðra dreifigeislans. Vandasamt er að stilla dreifigeislann, þannig að dreifing verði jöfn til beggja hliða, og er svo um fleiri gerðir þyrildreifara. Vindáhrifa gætir við dreifingu, einkum ef áburðurinn er fínkorna. Stillikvarði fyrir áburðarmagn er 8 cm að lengd og er stilling á dreifmagni fremur gróf. Áburðardreifarinn tæmdist jafnt og vel, væri áburðurinn kekkjalaus. Hræristautur dreifarans muldi ekki kekki fullnægjandi vel, og vildu þeir setjast í útrennslisopið og stífla það. Dreifarinn er lipur í notkun og auðveldur í hirðingu. Ýmsir annmarkar komu fram á byggingu dreifarans, en bilanir urðu ekki á reynslutímanum.

Ár 1975

MF - heybindivél

Skýrsla nr. 472

Gerð: Massey Ferguson 15-8. Framleiðslunúmer: 15883. Framleiðandi: Massey-Ferguson SA, Frakkland. Innflytjandi: Dráttarvélar hf. Reykjavík.

YFIRLIT

Heybindivélin MF 15-8 var prófuð af Bútæknideild Rannsóknastofnunar landbúnaðarins sumarið 1974. Alls voru bundnir með vélinni um 23 þús. baggar, eða nálægt því 3000 hb af heyi. Bindivélin nam heyið vel upp úr múgum. Þar sem vinnslubreidd sópvindunnar er fremur lítil (120 cm), bar nokkuð á því, að dreifarandir yrðu eftir við jaðra hennar, einkum ef múgar voru breiðir. Vélin batt heyið í vel mótaða bagga, um 45 cm breiða og 35 cm þykka. Lengd þeirra er stillanleg innan 60 og 130 cm marka. Þéttleiki bagga er stillanlegur. Afköst við bindingu þurrheys voru að jafnaði 7-89 tonn/klst en mældist allt að 13 tonn/klst við bestu aðstæður. Vegna galla í hnýtibúnaði voru brögð að mishnýtingu, en eftir að hann var lagfærður, virtist hnýtibúnaður vinna örugglega 1). Heybindivélin er auðveld í meðförum og bilanir komu ekki fram í henni á reynslutímanum.

1) Samkvæmt upplýsingum innflytjanda hefur framleiðandi bætt úr þessum ágalla.

Ár 1976

JF - baggavarpa

Skýrsla nr. 473

Gerð: JF. Framleiðslunúmer: 1461. Framleiðandi: JF-verksmiðjan, Sönderborg, Danmörku. Innflytjandi: Glóbus hf., Reykjavík.

YFIRLIT

JF baggavarpan var reynd af Bútæknideild Rannsóknastofnunar landbúnaðarins sumarið 1975 og notuð alls um 35 klst. Hirtir voru alls um 12 þús. baggar með henni. 

Baggavarpan er fest á þrítengi traktors og tengd vökvakerfi hans. Hún er ætuð til þess að hirða upp bagga af velli eftir bindivél og varpa þeim í dragtengdan vagn. Hægt er að breyta kaststefnunni um allt að 10o. Vagninn verður að hafa háar grindur, þar sem ekki er gert ráð fyrir að raða böggunum. Baggavarpan getur vandræðalaust hlaðið böggum, sem vega allt að 25 kg. Afköst eru mjög háð ýmsum ytri aðstæðum, en að jafnaði hlóð hún 5-7 böggum á mín. Stöku baggi losnaði úr böndum við hleðsluna. Seint á reynslutímanum rifnaði gúmmídempari sveifluarms af sæti sínu og undir lok reynslutímans vilaði tengi vökvastrokks við sveifluarm. Skekkibúnaður armsins reyndist ekki nægilega sterkbyggður, væru mjög framþungir vagnar tengdir í dráttarkló baggavörpunnar.

Ár 1976

UMA - baggavarpa

Skýrsla nr. 474

Gerð: UMA. Framleiðslunúmer: 74 3654. Framleiðandi: Ustrup Maskinfabrik, Ustrup, Danmark. Innflytjandi: S.Í.S. véladeild, Reykjavík.

YFIRLIT

UMA baggavarpan var reynd af Bútæknideild Rannsóknastofnunar landbúnaðarins sumarið 1975 og notuð um alls 25 klst. Hirtir voru alls um 8 þús. baggar með henni. 

Baggavarpan er fest á þrítengi traktors og tengd vökvakerfi hans. Hún er ætluð til þess að hirða upp bagga af velli eftir bindivél og varpa þeim í dragtengdan vagn, en hann verður að hafa háar grindur, þar sem ekki er gert ráð fyrir að raða böggunum. Baggavarpan getur vandkvæðalaust hlaðið böggum, sem vega allt að 25 kg. Afköst eru mjög háð ýmsum ytri aðstæðum, en að jafnaði hlóð hún 5-7 böggum á mín. Nokkur brögð voru að því, að baggakvíslin gengi illa undir bagga, sem lágu þverstæðir og stöku baggi losnaði úr böndum við hleðsluna. Á reynslutímanum bilaði neðri festing vökvastrokks.

Ár 1977

LIEN - votheyskvísl

Skýrsla nr. 475

Gerð: Siloklo, model 550. Framleiðandi: K.K. Lien & Co, Noregi. Innflytjandi: S.Í.S. véladeild, Reykjavík.

YFIRLIT

Lien votheyskvísl módel 550 var reynd af Bútæknideild Rannsóknastofnunar landbúnaðarins veturinn 1975-1976 og notuð við losun og flutning á um 400 m3 af votheyi.

Kvíslina má ýmist tengja framan á ámoksturstæki eða á þrítengi traktors. Notagildi kvíslarinnar er háð því, að byggingar séu mjög rúmgóðar og gólf á flutningaleiðum hafi mikið burðarþol. Kvíslin losar og flytur að meðaltali um 300 kg í ferð. Sé kvíslin tengd á ámoksturstæki af venjulegri gerð, getur hún losað hey úr stæðu, sem er allt að 2,5 m á hæð. Eftir losun verður hallinn á enda heystæðunnar um 70o með nokkuð úfinni áferð, en ekki varð þó vart hitamyndunar í stæðunni af þeim sökum. Afköst við losun og flutning á votheyi voru mikil, eða að meðaltali um 0,64 mín/100 kg, miðað við flutningsvegalengd á bilinu 20-35 m. Engar meiriháttar bilanir komu fram á reynslutímanum. kvíslin er smíðuð fyrir norskan staðal af ámoksturtækjum og verður því að gera á henni verulegar breytingar, eigi að tengja hana öðrum gerðum. 

Ár 1977

RAFMAGNSTALÍA MEÐ GRIPKLÓ

Skýrsla nr. 476

Rafmagnstalía.

Gerð: CM Lodestar model L (4223). Framleiðandi: CM Hoist U.S.A. Innflytjandi: Kristján Ó. Skagfjörð, véladeild, Reykjavík.

Gripkló.

Gerð: TKS siloklype, 4 arma (sk. - 65-42). Framleiðandi: Tryggve Kverneland & Sönner, Noregi. Innflytjandi: Glóbus h.f. Reykjavík.

YFIRLIT

Einfasa rafmagnstalíur hafa ekki verið á markaði hérlendis fyrr en nú. Erlendis eru talíur algengt hjálpartæki í útihúsum og þó einkum við losun votheys úr turnum. Sú talía, er hér um ræðir, hefur tiltölulega lítinn lyftihraða og hann yrði því mjög takmarkandi þáttur til að ná sæmilegum afköstum, þar sem lyftihæð er mikil eins og í turnum. Hins vegar hefur lyftihraðinn lítil áhrif á afköst við losun úr flatgryfjum.

Helstu annmarkar við að beita umræddri tækni við losun úr flatgryfjum eru þeir, að taka þarf nokkuð mikið flatarmál af stæðuenda fyrir í einu, ef heyið er ekki stungið í stöllum. Því fylgir nokkur hætta á, að það myndist hiti og mygla í heyinu, þó að það kæmi ekki fram í þeirri athugun er hér var gerð. Þessi hætta er eðlilega meiri, eftir því sem gryfjurnar eru breiðari.

Það fyrirkomulag á brautum, sem sýnt er á myndinni, er að vísu nokkuð dýrt í framkvæmd en hefur þann kost, að það hindrar ekki akstur með traktor um gryfjurnar þegar verið er að troða heyið og útilokar jafnframt hliðarátak á talíuna við losun. Einnig er líklegt, að með talíubúnaðinum megi létta vinnu við jöfnun heys í gryfjuna við hirðingu.

Þegar ætlunin er að vélvæða losun heys úr flatgryfjum með tiltölulega einföldum hjálpartækjum, koma tvær aðferðir einkum til greina. Annars vegar er um að ræða talíur með gripklóm og hins vegar traktortengd tæki. Notkun traktora krefst allmikils aukarýmis við gryfjuenda (sjá búvélaprófun Skýrsla nr. 475), en minni stofnkostnaður í tækjum. Talíubúnaðurinn kemur einkum til greina við gryfjur, þar sem ekki var í upphafi gert ráð fyrir losunarbúnaði og athafnarými er lítið.

Með talíubúnaðinum má spara vinnu sem nemur um 1-2 mín/100 kg eða 3-5 klst á kýrfóður. Á meðalstóru búi er því í fæstum tilvikum hægt að sýna fram á beina fjárhagslega hagkvæmni þess að setja upp slíkan búnað. Ákvörðun um kaup á talíubúnaði með klóm yrði því að grundvallast á þeim vinnulétti, er búnaðinum fylgir og/eða möguleikum á að nota talíuna í önnur verkefni við búskapinn.

Á reynslutímanum komu ekki fram bilanir eða óeðlilegt slit, hvorki á rafmagnstalíu eða gripklóm.

Ár 1977

MF - sláttuþyrla

Skýrsla nr. 477

Gerð: MF 70. Framleiðandi: Massey Ferguson Coventry, England. Innflytjandi: Dráttarvélar h.f. Reykjavík.

YFIRLIT

Sláttuþyrlan MF 70 var prófuð af Bútæknideild Rannóknastofnunar landbúnaðarins sumurin 1975 og 1976 og notuð alls um 175 klst.

Sláttuþyrlan reyndist slá jafnt og vel við venjulegar aðstæður, og mön kom yfrileitt ekki fram í miðju sláttufari. Við mælingar á sláttufjarlægð á sléttu landi, reyndist stubblengdin vera á bilinu 2-5 cm í um það bil 90% tilfella. Sláttufjarlægð er stillanleg innan þröngra marka, og er það lengd yfirtengis, sem þar ræður mestu. Vinnslubreidd vélarinnar er allt að 171 cm. Meðalökuhraði við slátt var 8-10 km/klst og voru afköst um 1,3 ha/klst við slátt á stórum spildum. Við bestu aðstæður reyndist unnt að aka allt að 15 km/klst, en samtímis dró nokkuð úr sláttugæðum. Gera verður ráð fyrir minnst 40 hestafla traktor við vélina, eigi að ná fullum afköstum. Sláttuþyrlan er handhæg í tengingu og notkun. Á fyrra ári reynslutímans kom fram veikleiki í drifbúnaði. Var hann endurbættur svo að fullnægjandi reyndist. Aðrar bilanir urðu ekki á prófunartímanum. Sláttuhnífar entust vel, en reyndust fremur stökkir. Við sérstakar aðstæður bar á því, að gras safnaðist á skó, sem vélin hvílir á að nokkru. Var skórinn lagfærður, og varð þessa þá ekki frekar vart. Öryggisbúnaður vélarinnar starfaði á eðlilegan hátt.

Ár 1977

CLAAS - heyþyrla

Skýrsla nr. 478

Gerð: Claas W 450. Framleiðandi: Gebr. Claas Maschinenfabrik GmbH, Harsewinkel/Westfalen, V-Þýskalandi. Innflytjandi: Dráttarvélar h.f., Reykjavík.

YFIRLIT

Heyþyrlan Claas W 450 var reynd af Bútæknideild Rannsóknastofnunar landbúnaðarins sumarið 1976 og notuð alls um 80 klst.

Hæfni heyþyrlunnar til heysnúnings reyndist góð og hún fylgir ójöfnum á yfirborði landsins viðunandi vel. Ennfremur dreifði hún vel úr múgum og jafnaði heyinu á u.þ.b. 5 m breiðan flöt. Vinnslubreidd vélarinnar mældist allt að 4,3 m, og afköst við heysnúninga voru allt að 3,5 ha/klst, en voru að jafnaði 2,6-3,0 ha/klst. Skekkibúnaður sá, sem á að gera kleift að hreinsa hey frá jöðrum, vann ekki fullnægjandi vel nema við lágan snúningshraða stjarna. 

Heyþyrlan er handhæg í notkun og stilling í og úr vinnslustöðu er auðveld. Í lok reynslutímans var vart slits í legubúnaði miðstjarnanna og endurnýja varð allmarga tinda á prófunartímanum.

Ár 1978

WELGER - baggavarpa

Skýrsla nr. 484

Gerð: Welger, S 40. Framleiðandi: Gebrüder Welger, Maschinenfabrik Wolfenbüttel, V-Þýskalandi. Innflytjandi: Þór h.f. Reykjavík.

YFIRLIT

Baggavarpan Welger S 40 var reynd af Bútæknideild Rannsóknastofnunar landbúnaðarins og hirtir með henni alls um 8 þús. baggar.

Baggavarpan er fest á þrítengi traktors. Gera þarf breytingar á því, sé tækið notað við ýmsar aðrar gerðir traktora, sem algengar eru hérlendis. Baggavarpan er tengd vökvakerfi traktorsins. Baggavarpan hirðir upp bagga af velli og varpar þeim í dragtengdan vagn. Tindar heykvíslarinnar runnu yfirleitt greiðlega inn undir baggana, ef þeir snertu langs eftir ökustefnu. Þverstæðir baggar tefja hleðsluna. Baggavarpan hlóð böggum, sem vógu allt að 35 kg. Í hliðarhalla reyndust nokkur vankvæði á hleðslu bagga í vagn. Afköst eru háð ýmsum ytri aðstæðum, svo og æfingu ökumanns, en að jafnaði var hlaðið 5-7 böggum á mín. Öryggislás tækisins vann yfirleitt eðlilega. Bilanir urðu ekki á reynslutímanum.

Ár 1978

CARBONI - heyhleðsluvagn

Skýrsla nr. 486 

Gerð: Carboni, Boretto (R.E.), Ítalíu. Innflytjandi: Glóbus h.f., Reykjavík.

YFIRLIT

Heyhleðsluvagninn Carboni 44 var prófaður af Bútæknideild Rannsóknastofnunar landbúnaðarins að Hvanneyri sumarið 1977. Var hann notaður alls um 125 klst.

Vagninn er ætlaður til hleðslu og flutninga á heyi og grænfóðri. Dreif eftir sópvindu er lítil. Hleðslubúnaður vinnur vel þótt mikið berist að. Hægt er að aftengja hleðslubúnað, án þess að færibandi í botni stöðvist. Hlassþungi mældist 1000-1700 kg. Hleðslutími þurrheys var um 6,7 mín/t brúttó, en 4,5 mín/t nettó (rakastig 35-40%). Samsvarandi tölur um hleðslu votheys eru 3,1 mín/t, br. og 2,2 mín/t net. (rakastig 80%). Hægt er að hafa 3 hnífa í vagninum. Ætla verður minnst 35 hestafla dráttarvél fyrir vagninn. Dagleg umhirða tekur 10-12 mín. Nokkrar bilanir urðu á reynslutímanum. Festingar landhjóla sópvindu og hnífa reyndust ótraustar. Hjólöxull, afturhleri og öryggistengsli biluðu á reynslutímanum. 

Ár 1978

TRIOLIET - blásari

Skýrsla nr. 487

Gerð: Trioliet Mullos UGZ. Framleiðandi: Trioliet Mullos B.V. Breeweg 2 - Losser, Hollandi. Innflytjandi: S.Í.S véladeild, Reykjavík.

YFIRLIT

Heyblásarinn Trioliet Mullos var prófaður af Bútæknideild Rannsóknastofnunar landbúnaðarins sumarið 1974. Snúningshraði blásarans er 1070 sn/mín, þegar aflúttak fer 540 sn/mín. Loftmagnið, sem blásarinn skilaði við þann snúningshraða, mældist allt að 5,7 m3/sek (rör opin), en hámarksþrýstingur (Ps) við lokuð rör mældist 185 mm VS. Afköst við flutning á þurrheyi í 4,5 m hæð mældust allt að 15 t/klst eða um 115 hb/klst. Við flutning á blautu heyi í 10,5 m hæð mældust afköstin um 13,5 t/klst. Aflþörf er allt að 25 hestöfl (18,4 kW). Blásarinn hvílir á tveim jarnhjólum, auk tveggja stöðufóta. Er því hægt að draga hann um skemmri veg með dráttarvél. Blásarinn er traustlega smíðaður. Engar bilanir urðu á reynslutímanum.

Ár 1978

GANDY - áburðardreifari

Skýrsla nr. 488

Gerð: Gandy 1010. Framleiðandi: Gandy Company, Owatonna, Minnesota, U.S.A. Innflytjandi: S.Í.S, véladeild, Reykjavík.

YFIRLIT

Áburðardreifarinn Gandy 1010 var prófaður hjá Bútæknideild Rala, að Hvanneyri vor og sumar 1977. Alls var dreift með honum ca. 60 tonnum af áburði.

Áburðardreifarinn reyndist dreifa jafnt og vel þeim tegundum tilbúins áburðar, sem nú eru á markaði. Nokkur munur er þó á dreifimagni einstakra dreifigata. Dreifing grasfræs tókst vel, hvort heldur í blöndu með áburði eða eitt sér. Ekki reyndist unnt að hræra saman ólíkum áburðartegundum með dreifaranum. Stærri kögglar í áburðinum trufla dreifinguna, og sömuleiðis rakur áburður. Stilling dreifimagns er auðveld og nákvæm. Ökuhraði hefur bein áhrif á dreifimagn á þann hátt, að auknum ökuhraða fylgir minna áburðarmagn á hverja flatareiningu. Afköst við dreifingu mældust 1,3-1,6 ha/klst, en þau ráðast þó mjög af aðstæðum. Notkun og hirðing dreifarans er auðveld. Bilanir komu ekki fram á reynslutímanum.

Ár 1978

CLAAS - baggakastari

Skýrsla nr. 489

Gerð: Claas. Framleiðandi: Gebr. Claas Maschinenfabrik GmbH. Harsewinkel, V-Þýskalandi. Innflytjandi: Dráttarvélar h.f. Reykjavík.

YFIRLIT

Claas baggakastari var reyndur af Bútæknideild Rannsóknastofnunar landbúnaðarins sumarið 1977.

Baggakastarinn er áfastur baggastokki viðkomandi bindivélar. Tvö samhliða gúmmíbönd, er snúast allhratt, grípa baggana um leið og þeir yfirgefa baggastokkinn og skutla þeim upp í vagn, sem dreginn er af bindivélinni. Kastlengd er stillanleg frá 2,0-6,5 m. Rúmþyngd bagganna þarf að vera a.m.k. 170 kg/m3 til þess að þeir aflagist ekki í lendingu. Baggakastarinn hentar best til notkunar á allstórum og reglulega löguðum spildum. Í beygjum lenda baggarnir iðulega utan við vagninn. Við góð skilyrði hlóð vélin 7-8 böggum á mín. Sé tími við vagnaskipti og tafir meðtalinn, mældust afköstin við bindingu og hleðslu 6,3 t/klst. Stundum bar við, þá bundið var illa þurrt hey, að heyflygsur ullu töfum í vinnu. Á reynslutímanum sprakk vökvaslanga og olía tók að leka út með öxli vökvadælu. Reyndist heysalli hafa eyðilagt pakkdósina. Aðrar bilanir urðu ekki á reynslutímanum. 

Ár 1979

CLAAS - sláttuþyrla

Skýrsla nr. 490

Gerð: Claas WM 20. Framleiðandi: Gebr. Claas Maschinenfabrik GmbH. Harsewinkel, V-Þýskalandi. Innflytjandi: Dráttarvélar h.f. Reykjavík.

YFIRLIT

Sláttuþyrlan Claas WM 20, var prófuð af Bútæknideild Rannsóknastofnunar landbúnaðarins sumarið 1977, og notuð alls um 70 klst. 

Sláttur hennar reyndist góður, og mön kom ekki fram í sláttufari miðju. 

Sláttufjarlægð er aðeins stillanleg innan þröngra marka með breytilegri lengd yfirtengis. Breidd sláttuskára er allt að 165 cm. Algengur ökuhraði við slátt var 9-11 km/klst, og afköst um 1,3 ha/klst. Til þess að full afköst séu tryggð, verður að ætla a.m.k. 37-40 hestafla dráttarvél fyrir sláttuþyrluna. Sláttuþyrlan er allþung, en þó handhæg í tengingu og notkun. Á léttum dráttarvélum þarf að viðhafa fyllstu gát í akstri með sláttuþyrluna í flutningsstöðu. Á reynslutímanum kom fram veikleiki í festingu þeirri, er heldur vélinni í vinnslustöðu. Sláttuhnífar entust vel. Hægt er að rétta bogna hnífa. Öryggisbúnaður vélarinnar starfaði á eðlilegan hátt.

Ár 1979

AEBI - heyskeri

Skýrsla nr. 491

Framleiðandi: AEBI & Co. AG Maschinenfabrik, 3400 Burgdorf, Sviss. Innflytjandi: S.Í.S. véladeild, Reykjavík.

YFIRLIT

AEBI heyskerinn hentar mjög vel til heyskurðar bæði á votheyi og þurrheyi. Unnt er að fá hann bæði fyrir ein- og þriggja fasa rafmagn. Skurðhraðinn er að meðaltali 5,8 m/mín og skurðdýptin um 30 cm. Rafmagnsnotkun í vinnslu með einfasa mótor er 5,2-8,8 amper. Vinnustaða við notkun á tækinu er góð og auðvelt er að stjórna því, þar sem það færist áfram af eigin afli. Heyskurðurinn verður yfirleitt hreinn, en ekki er hægt að skera alveg út að veggjum eða öðrum hindrunum. Ekki virðist sérstök slysahætta bundin við notkun tækisins. Vinna við viðhald á tækinu er lítil og er einkum fólgin í því að hvetja hnífinn. Engar óeðlilegar bilanir eða slit komu fram á reynslutímanum.

Ár 1979

KUHN - stjörnumúgavél

Skýrsla nr. 492

Gerð: Kuhn GA 402. Framleiðandi: Kuhn SA Constructeurs 6 7700 Saverne, Frakkland. Innflytjandi: S.Í.S. véladeild, Reykjavík.

YFIRLIT

Stjörnumúgavélin Kuhn GA 402 var reynd af Bútæknideild Rannsóknastofnunar landbúnaðarins sumarið 1978.

Múgavélin reyndist raka vel og skilja eftir litla dreif, nema landið væri mjög illa slétt. Magn dreifa í rakstrarfari mældist að jafnaði á bilinu 1,0-1,5 hb/ha. Vélin reyndist fylgja allvel ójöfnum á yfirborði landsins. Hún getur rakað frá skurðbökkum og girðingum, en traktor treður heyflekkinn. Mótvindur rýrir nokkuð rakstrargæðin. Ekki er unnt með góðu móti að raka heyi í mjög þykka múga með vélinni. Breidd rakstrarfars vélarinnar er 2,8 m. Ökuhraði við múgun reyndist hæfilegur 8-10 km/klst, og eru afköst að jafnaði 1,8-2,2 ha/klst. Múgavélin er auðveld og lipur í notkun. Bilanir urðu ekki teljandi í reynslutímanum. 

Ár 1979

VICON - sláttuþyrla með heytæti

Skýrsla nr. 493

Gerð: Vicon OM 165. Framleiðandi: Vicon NV Agricultural Machinery, Hollandi. Innflytjandi: Glóbus h.f., Reykjavík.

YFIRLIT

Sláttuþyrlan Vicon OM 165 með heytæti var reynd af Bútæknideild Rannsóknastofnunar landbúnaðarins sumarið 1979 og notuð alls um 80 klst. Sláttur hennar reyndist góður. Breidd sláttuskára er 159 cm og meðalafköst um 1,1 ha/klst. Vélin er fremur aflfrek. Lágmarksstærð dráttarvélar sem beitt er fyrir hana er 35-45 kW (48-61 hö).

Ending sláttuhnífa reyndist góð, og festingar þeirra traustar. Heytætinum, sem er hluti af sláttuþyrlunni, er ætlað að örva þurrkunarhraða heysins. Gerðar voru athuganir í því skyni að kanna þau áhrif. Svo virtist að notkun heytætisins hefði í för með sér nokkru örari þurrkun heysins á fyrri hluta þurrkskeiðsins, samanborið við eldri aðferðir. Sá munur reyndist þó ekki raunhæfur.

Á reynslutímanum brotnaði lega í vinkildrifi. Aðrar bilanir urðu ekki. Engin vartensli eru í vélinni.

NIEMEYER - sláttuþyrla með heytæti

Skýrsla nr. 494

Gerð: RO 166-K. Framleiðandi: H. Niemeyer Sohne, Riesenbeck, V-Þýskalandi. Innflytjandi: Hamar h.f., Reykjavík.

YFIRLIT

 

Sláttuþyrlan Niemeyer RO 166-K með heytæti var reynd af Bútæknideild Rannsóknastofnunar landbúnaðarins sumarið 1979 og notuð alls um 80 klst. Sláttur hennar reyndist góður og auvelt að stilla vélina fyrir mismunandi sláttufjarlægð. Breidd sláttuskára er allt að 1,6 m. Algengur ökuhraði við slátt er 8-10 km/klst og afköst um 1,1 ha/klst að meðaltali. Vélin er mjög þungbyggð (644 kg) og aflfrek, þannig að lágmarksstærð af traktor, sem beitt er fyrir hana, er 35-45 kW (48-61 hö). Með sláttuþyrluna í flutningsstöðu lætur dráttarvélin illa að stjórn nema hún sé þyngd niður að framan. Heytætirinn er sambyggður sláttuþyrlunni og er ætlað að örva þurrkunarhraða heysins. Hann lyftir heyinu úr skáranum, dreifir því nokkuð og er einnig ætlað að merja og særa grasið. 

Gerðar voru athuganir til að kanna áhrif heytætisins á þurrkunarhraðann. Til samanburðar var slegið með venjulegri sláttuþyrlu og snúið með heyþyrlu strax að loknum slætti. Að meðaltali var þurrkunin örari þegar heytætirinn var notaður, en tölfræðilega er sá munur ekki marktækur.

VICON - sláttuþyrla

Skýrsla nr. 495

Gerð: Vicon CM 240. Framleiðandi: Vicon NV Agricultural Machinery, Hollandi. Innflytjandi: Glóbus h.f., Reykjavík.

YFIRLIT

Sláttuþyrlan Vicon CM 240 var reynd af Bútæknideild Rannsóknastofnunar landbúnaðarins sumarið 1979 og notuð alls um 80 klst. Sláttur hennar reyndist viðunandi góður. Við mælingar á sláttufjarlægð reyndist stubblengdin vera á bilinu 2-5 cm í um 70% tilvika. Sláttufjarlægð er aðeins stillanleg innan þröngra marka. Breidd sláttuskára er allt að 2,35 m. Sláttuþyrlan þolir mjög mikinn ökuhraða ef land er vel slétt. Afköst við slátt voru um 1,8-2,0 ha/klst, miðað við ökuhraðann 9-11 km/klst. Gera verður ráð fyrir minnst 33 kW (45 hö) traktor, en til að ná hámarksafköstum þarf um 44 kW (60 hö) traktor. Endingartími sláttuhnífa var eðlilegur og festingar þeirra traustar.

Þrátt fyrir mikla vinnslubreidd vélarinnar fylgir hún ójöfnum landsins all vel og er tiltölulega lipur í notkun. Engar meiriháttar bilanir komu fram á reynslutímanum.

[image: image67]
Ár 1979

K.R. BAGGATÍNA

Skýrsla nr. 496

Framleiðandi: Kaupfélag Rangæinga, Hvolsvelli, Rangárvallasýslu.

YFIRLIT

K.R. baggatínan var reynd af Bútæknideild Rannsóknastofnunar landbúnaðarins sumarið 1979 og notuð alls um 35 klst. 

Baggatínan er hliðtengd á vagn og hirðir upp bagga, sem liggja í röðum út á velli. Hún hleður þeim í allt að 2,8 m hæð. Við flestar aðstæður hleður baggatínan greiðlega og tafarlaust upp á vagn. Einnig er hægt að hirða illa þurra bagga og eins þótt á þeim sé næturáfall. Ef baggar eru ekki innan venjulegra lengdarmarka eða mjög laust bundnir verða tafir við hirðinguna. Við góðar aðstæður má ætla að afköst við hleðslu á vagn sé á bilinu 0,6-1,8 mannmín á hestburð. 

Baggatínan virðist sterkbyggð og reyndist fremur lipur og auðveld í notkun. Bilanir urðu ekki á reynslutímanum.

CONDOR - baggagreip

Skýrsla nr. 497

Gerð: Condor 600. Framleiðandi: Vandenende B:V. Borssele, Holland. Innflytjandi: Vélaborg h.f. Reykjavík.

YFIRLIT

Condor baggagreipin var reynd af Bútæknideild Rannsóknastofnunar landbúnaðarins sumarið 1979. Alls voru hirtir með henni um 9000 baggar. Baggagreipin er tengd á ámoksturstæki dráttarvélar. Með henni er safnað saman böggum, sem liggja í röðum á velli og þeim hlaðið á vagn eða í stæðu alls sex í senn. Nokkur vandkvæði voru á því að safna böggum í tvö ytri hólf greiparinnar vegna lögunar meiðanna. Til þess að vinnuafköst verði góð, þarf vökvakerfi dráttarvélar að vera í góðu lagi, og búið tveimur stjórnlokum. Ef unnið er í næturáfalli eða á rakri jörð, er ókostur að þurfa að ýta böggunum eftir sverðinum. Hægt er að nota baggagreipina til flutninga, og tekur hún þá 12 bagga í senn. Við góðar aðstæður má ætla að afköst við hleðslu bagga á vagn séu um 1,2-2,0 mannmín/hb.

Baggagreipin reyndist í flestum atriðum sterkbyggð. Hlekkjakeðjur tvær, sem halda greipinni í láréttri stöðu reyndust ekki nægilega sterkar og slitnuðu alloft.

NEUERO - heyblásari

Skýrsla nr. 598

Gerð: Neuero AG 4. Framleiðandi: Neuero-Landtechnik, Engelbrecht & Lemmerbrock, Þýskalandi. Innflytjandi: Glóbus h.f. Reykjavík.

YFIRLIT

Heyblásarinn Neuero AG 4 var reyndur af Bútæknideild Rannsóknastofnunar landbúnaðarins sumarið 1979. Var hann notaður við flutning á um 170 tonnum af heyi. Snúningshraði blásarans er um 1300 sn/mín (aflúttak 540 sn/mín), en það er óvenju mikill snúningshraði á heyflutningsblásara. Miðað við 1100 sn/mín afkastar blásarinn allt að 20 t/klst af þurrheyi og 12-15 t/klst af votheyi. Aflþörfin er þá á bilinu 22-30 kW (30-41 hö). Blásarinn var tengdur mötunarbúnaði frá sama fyrirtæki, en þá er afkastageta blásarans ekki nýtt nema að hluta. Loftmagnið sem blásarinn skilaði (rör opin) við 1100 sn/mín var um 5,2 m3/sek, en hámarksþrýstingur (Ps) við lokuð rör mældist um 240 mm VS. Blásarinn hvílir á tveimur litlum hjólum auk tveggja stöðufóta. Er því hægt að draga hann skemmri veg með dráttarvél. Blásarinn er traustlega smíðaður. Engar meiri háttar bilanir urðu á reynslutímanum.

